
Það er fullyrt að ferðaþjónusta sé mest vaxandi atvinnugrein á Vesturlöndum.  Íbúar í 
dreifðum byggðum á norðurslóðum hafa ekki orðið varhluta af fjölgun ferðamanna og 
auknum áhuga á að kynnast náttúru og menningu á framandi slóðum.  Til að uppfylla 
þörf þessara ferðalanga þarf sífellda þróun í þjónustu og afþreyingu og ekki síst að 
skipuleggja og stjórna ferðum þeirra um viðkvæma náttúru.    

 
NEST verkefnið 
NEST verkefnið er dæmi um 
hvernig hægt er að auka 
þekkingu í ferðaþjónustu með 
alþjóðlegu samstarfi.  
Þátttakendur eru frá Koli 
þjóðgarðinum í Karelíu héraði í 
Finlandi, Höga Kusten í 
Västernörrland í Svíþjóð, 
Vesterross í norður-Skotlandi 
og sveitarfélögunum sunnan 
Vatnajökuls, Hornafjörður og 
Skaftárhreppur.  Í stuttu máli 
fjallar verkefnið um hvernig 
hægt er að byggja upp 
ferðaþjónustu í nálægð við 
þjóðgarða og vernduð svæði, á 
sjálfbæran hátt.  Markmið 

verkefnisins er fjórþætt:  að byggja upp aukin tengsl milli ferðaþjónustuaðila og efla 
samstöðu þeirra; að þróa nýjar hugmyndir um þjónustu, vörur og afþreyingu fyrir 
ferðamenn; að ræða um hvernig hægt sé að auka gæði í ferðaþjónustu og að endingu 
að þróa náttúruskóla, sjá nánar http://www.nppnest.org/.  
 
Verkefnið er komið vel á veg.  Vinnufundur var haldin í Skotlandi vorið 2005, í 
Finlandi í október 2005, í Svíþjóð í maí 2006 og lokafundurinn verður haldin á 
Íslandi í október 2006.  Þessir fundir hafa sýnt að svæðin hafa margt sameiginlegt, 
þrátt fyrir að vera ólík varðandi náttúrufar og menningu.  Í þessari samantekt er 
ætlunin að fjalla um vinnufundinn í Svíþjóð og þær hugrenningar sem kviknuðu á 
meðan honum stóð. 
 

 
Þátttakendur á ráðstefnunni.  Á myndina vantar 
fjölmarga Svía sem tóku þátt í hluta af dagskránni. 



Höga Kusten 
 
Ferðinni var heitið niður að Háu-
ströndinni, eða Höga Kusten eins 
og það heitir á sænsku. Höga 
Kusten er nokkuð norður af 
Stokkhólmi eins og sést á 
myndinni.  Nafnið er dregið af 
breytingum í náttúrunni síðustu 
10.000 árin eða frá því að ísöld 
lauk og jökulinn sem hvíldi ofan 
á norðanverðri Evrópu fór að 
hopa.  Á Höga Kusten var ísinn 
allt að 3 km á þykkt og fargið 
þess vegna gríðarlegt.  Þegar 
ísinn tók að bráðna reis landið 
smám saman og hæst hefur risið 
verið meira en 260 metrar.  Höga 
Kusten er nú á heimsminjaskrá 
UNESCO. 
 
 
 
 
 
 
 

Naturens bästa 
Dagskráinn byrjaði með kynningu á því hvernig NEST verkefninu hefur miðað í 
hverju landi.  Að því loknu fengum við kynningu frá Johan Nyqvist sem rekur 
gæðavottunarkerfi fyrir ferðaþjónustu, Naturens bästa.  Kerfið er hannað af honum 
ásamt öðrum og hefur verið að breiðast út í Svíþjóð á síðustu árum.  Til að komast inn 
í kerfið og fá þennan gæðastimpil þarf að uppfylla ýmiss skilyrði.  Johan og félagar 
skoða t.d. hvernig er staðið að umhverfismálum, hvernig tekið er á móti gestum, 
öryggisþættir eru greindir og einnig er farið fram á sterk tengsl við nærsamfélagið.  
Einnig sögðu tveir ferðaþjónustuaðilar frá reynslu sinni af Naturens bästa.  Seinni 
partur dagsins var síðan notaður í vettvangsferðir.  Þetta kerfi er að ávinna sér fastan 
sess í Svíþjóð, sjá nánar http://www.naturensbasta.nu/.  
 
Íslenskir hestar 
Fyrsti ferðaþjónustuaðilinn sem við heimsóttum var hestaleiga sem býður upp á lengri 
og skemri reiðtúra á íslenskum hestum.  Það er gaman að koma til annarra landa og 
sjá hversu hátt metinn íslenski hesturinn er.  Hestaleiga með íslenskum hestum var 
einnig að finna í nágrenni þjóðgarðarins í Finlandi þegar við heimsóttum hann síðast 
liðið haust.  Þesi ferðaþjónustuaðili hafði fengið vottun hjá Naturens Bästa, sjá nánar: 
http://www.naturensbasta.se/arrangemang/detalj.asp?ArrUtbudID=&ArrID=33&Med
lemsID=106&ArrKatID=&DatumID=&LandskapID=16.  
 

 

 

Það tekur um 1 klst að fljúga til Sundsvall þaðan sem 
er um 30 mínútna akstur til Höga Kusten. 



Brjálaði listamaðurinn 
Næst fórum við í einstakt safn.  Þar 
hittum við listamann sem var í 
spariskapinu að sögn Svíanna.  Hann 
á það til að vinna dag og nótt og eftir 
slíkar tarnir getur hann verið ansi 
viðskotaillur.  Í heimsókninni lék 
hann á alls oddi og sýndi okkur 
þorpið sem hann hefur reist á síðustu 
30 árum.  Hann hefur lítinn stuðning 
fengið til þess frá hinu opinbera en 
margir aðrir lagt honum lið, ekki síst 
með vinnuframlagi. Við fengum 
síðan smá stund til þess að ganga um 
þorpið.  Í raun er þetta safn um 
fjölbreytaleika heimsins.  Þar er hægt 
að finna sjóminjar, verkfæri til 
landbúnaðar, lestir frá Noregi, 
Eistlandi og Þýskalandi til að dæmi 
séu tekin.  Hann fær um tugþústunda 
gesta árlega.  Á hverjum degi í maí 
koma yfir 3000 gestir á safnið.  
Listamaðurinn og fjölskylda hans 
hafa borið hitann og þungann af 
uppbyggingu og fjármögnum, sjá 

nánar 
http://www.mannaminne.se/index%2
0Engelska.html.  

 
 
 
 

 
 
Anders Åberg er frægur listamaður í Svíþjóð, 
einkum fyrir trélistaverk.  Þarna stendur hann 
við líkan af jörðinni sem tók hann yfir 3000 
klukkustundir að gera.  Hann hefur eytt 
ómældum tíma í að byggja upp safnið sitt. 

 
 
Anders segir frá uppbyggingu á stafkirkju af norskri fyrirmynd.  Allir munir í 
kirkjunni eru gerðir af honum.   



 
 
Í Gene Stone Village tók kona frá járnöld á 
móti okkur og fylgdi okkur í bæinn. 
 

 
 
Okkur var m.a. boðið upp á mjöð. 

 
 

Gene stone village 
Næst var ferðinni heitið aftur til járnaldar.  Búið er að reisa eftirmynd af býli sem 
grafið hefur verið upp í nágrenninu.  Talið er að það sé a.m.k. 2000 ára gamalt.  Það 
sem vekur athygli er hversu umfangsmikið býlið var og ríkulegt.   Þetta er lifandi safn 
og fólkið sem starfar þar setur í raun upp leiksýningu á meðan safnið er skoðað.  Þar 
var okkur gefin mjöður (s. mjöd) og síðan leidd í skála þar sem við fengum að borða.  
Þrátt fyrir að vera um margt afar áhugavert er aðsóknin þarna ekki í líkingu við það 
sem gerist hjá brjálaða listamanninum og sveitarfélagið hefur hlaupið undir bagga 
með safninu, sjá nánar http://www.genefornby.com..  Þar með lauk fyrsta degi 
ferðarinnar. 
 



 
Ruben Madsen, trúðurinn á 
Úlfaeyju.  Í tvo mánuði á ári starfar 
hann sem trúður en þess á milli býr 
hann í Úlfaeyju og framleiðir síld. 

Trúðurinn á Úlfaeyju 
Á fimmtudagsmorgninum hoppuðum við upp í 
rútu og okkur tilkynnt að í dag myndum við 
hitta trúð sem byggi á Úlfaeyju (s. Ulvön) sem 
er skammt frá ströndinni.  Trúðurinn tók á móti 
okkur á bryggjunni í borgaralegum fötum og 
gekk með okkur að hótelinu.  Hann var ekki 
með rauða nefið uppi og var allur hinn 
eðlilegasti.  Lífshlaup hans er einstakt.  Sem 
barn átti hann erfitt með að læra vegna lesblindu 
og leið aldrei vel í skóla. Seinna réði hann sig 
sem trúð í sirkus og ferðaðist um heiminn sem 
slíkur.  Hann leikur enn trúð í tvo mánuði á 
áriog þykir einkar sniðugur í trúðslíkinu.  Á 
milli þess sem hann leikur trúð fæst hann við 
búa til kæsta síld.  Trúðnum hefur tekist vel upp 
með að síldina og selur sem lystamat í Svíþjóð 
og víðar.  Hann hefur ekki látið menntunarskort 
hrjá sig en verið duglegur að ná sér í 
samstarfsaðila sem kunnu á ýmsa þætti 
framleiðslunnar. Smám saman varð hann 
sjálfbarga í framleiðslunni og meira en það.  Nú 
leiðbeinir hann öðrum. 
 
Hann lýsti fyrir okkur hvernig hann byrjaði á 
framleiðslunni fyrir um 10 árum.  Síðan þróaði 
hann sína aðferð smátt og smátt og prjónaði 
ýmsu öðru við. Hann hefur t.d. þróað 
hrökkbrauð til að borða með síldinni og bjór til 
að skola henni niður.  Nú hefur hann í hyggju að 
koma upp aðstöðu þar sem ferðamenn geta 
fylgst með honum verka síldina og leyfa 
ferðamönnum að framleiða sína eigin síld.  Auk 
þess er hann virkur í samfélaginu á Höga-
Kusten, er formaður Félags síldarkæsanda í 
Svíþjóð og nýlega lauk hann verkefni með 
barnaskóla á Höga Kusten um framleiðslu 
minjagripa.  Þemað þar var kæst síld og 
afurðirnar sem við fengjum að sjá voru vel 
unnar og áhugaverðir minjagripir. 
 

 
 
Í áratug hefur Ruben þróað heila 
vörulínu í kringum kæstu síldina.   

 
Ruben hefur ásamt börnum í 
sveitaskóla á Höga Kusten þróað 
nokkra minjagripi sem tengjast 
kæstu síldinni.  



Náttúruundur á heimsminjaskrá – 
afþreying fyrir alla aldurshópa 
Eins og áður segir felst sérstaða staðarins í 
náttúrunni, þessu mikla landrisi sem átt hefur 
sér stað síðustu 10.000 árin.  Við fórum upp á 
topp á Skulaberget sem er um 260 metrar og 
var á kafi í vatni áður en land byrjaði að rísa.  
Þarna er þjóðgarður og því tekur allt skipulag 
svæðisins tillit til þess.  Til dæmis eru 
göngustígar merktir og gerðir þannig að 
náttúrunni er ekki spillt þrátt fyrir að þúsundir 
gesta þrammi þarna um á hverjum degi yfir 
sumartímann. 
 
Á Skulaberget er veitingastaður, skíðalyfta og 
þar er einnig hægt að fara í klettaklifur.  Við 
fjallsrótina er garður fyrir börn, m.a. 
völundarhús, trampolín og vel útbúinn 
leikvöllur. 
 
Stjórnun og rekstur þjóðgarðar 
Þjóðgarðurinn er aðeins hluti af Höga Kusten.  
Í Svíðþjóð er að það ríkið sem ber ábyrgð á 
rekstri þjóðgarða en umsjón með 
þjóðgarðinum, framkvæmdum og rekstri hans 
er á héraðastiginu (s. län).  Við hittum 
yfirmann þjóðgarðsmála hjá héraðinu sem 

sagði að hún fengi um 20 miljónir ISK til uppbyggingar innan allra friðaðra svæði í 
héraðinu.  Héraðið samanstendur af 240 þúsund íbúum og spannar nokkuð stórt 
svæði.  Í Finlandi ber ríkið einnig ábyrgð á rekstri þjóðgarða en í tilfelli Koli 
þjóðgarðsins hefur ríkið gert samning við METLA sem er einskonar Skógrækt 
ríkisins í Finlandi um að reka þjóðgarðinn.  Koli þjóðgarðurinn hefur fengið 
umtalsverða fjármuni til uppbyggingar síðustu árin, í stofnbúnað og fleira. 
 

Tengsl þjóðgarða, ferðaþjónustuaðila 
og sveitarfélaga 
Á Höga Kusten er mikil ferðaþjónusta sem 
nýtur aðdráttarfls náttúrunnar og 
þjóðgarðsins.  Þar eru ferðamálasamtök 
sem ná yfir allt svæðið.  Þetta er fimm 
manna skrifstofa með takmarkaða 
fjármuni, hluti er greiddur af héraðinu og 
sveitarfélögum en sjálfafla fé er nokkuð 
stór hluti af rekstrarfé félagsins.  
Framkvæmdastjóri skrifstofunnar tjáði 
okkur að töluvert væri um 
hagsmunaárekstra og togstreitu en það 
færi batnandi smám saman.  Þar eru 
hugmyndir um að nýta klasaaðferðafræði 
til eflingar ferðaþjónustu. 

 
 
Í þjóðgarðinum á Skuleberget.  Þarna 
er boðið upp á ýmsa þjónustu, t.d. 
klifur og gönguleiðir.  Einnig hefur 
verið byggð upp garður fyrir börn.  Í 
garðinum eru t.d. völundarhús, 
trambólín og fleira sem börn hafa 
gaman af.  Almennt má segja að við 
uppbyggingu á ferðaþjónustu á 
svæðinu sé reynta að höfða til allra 
aldurshópa. 

 
 
Brattar en skógivaxnar hlíðar á Höga 
Kusten.  Þessi klettur var eitt sinn á kafi í 
sjó en reis eftir að ísaldarjökullinn hvarf. 



 
Sveitarfélögin leggja einnig til ferðaþjónustu.  
Í Örnsköldsvik þar sem búa um 20.000 íbúar 
eru nokkrir starfsmenn sem sjá um að 
skipuleggja, koma upp og viðhalda 
gönguleiðum, leiðum fyrir kajaka og opnum 
svæðum fyrir ferðamenn.  Þetta er nær 
eingöngu greitt af sveitarfélaginu.  Styrkur 
fæst frá ríkinu þar sem sveitarfélagið býður 
fötluðum að vinna að þessum verkefnum 
undir stjórn yfirmanns.   
 
Í sveitarfélögunum í Kramfors og 
Örnsköldsvik starfa aðilar sem meira og 
minna eru að fást við ferðamál.  Til dæmis eru 
uppi hugmyndir um að reisa World Heritage 
Centre um Höga Kusten (sambærilegt og 
Jöklasýning) og þar koma sveitarfélögin að 
málum.  Sá sem fer með ferðamál í 
Örnsköldsvik sagði mér að fjárhagsáætlun um 
uppbyggingu setursins hjá þeim væri í 
kringum 200 miljónir – og yrði dýrari með 
hverjum fundinum. 
 

Höga Kusten er samnefnari fyrir þetta svæði og það var athyglisvert að þegar við 
komum til Stokkhólms sáum við kálf í sænsku dagblaði um ferðalög innan Svíþjóðar 
í sumar.  Þar var á bls. 3 umfjöllun um Höga Kusten og hversu áhugavert væri að 
ferðast þangað.  Frá árinu 1975 hafa aðilar verið að nota Höga Kusten í sameiginlegri 
kynningu fyrir allt svæðið sem hefur reynst árangursríkt.   Á næstu síðu var síðan 
umfjöllun um Naturens Bästa og að fólk ætti að leita eftir þessu merki hjá 
ferðaþjónustuaðilum til þess að tryggja góð kaup.   
 
Líkt og í Svíþjóð nota Finnarnir eitt heiti til markaðssetningar, Koli þjóðgarðinn.  
Skotarnir eru hins vegar komnir fremur stutt í þessu og eru í grunnvinnu við að safna 
saman upplýsingum um hvað er í raun í boði á svæðinu þeirra, þróa markaðsáætlun 
og gera áætlun um vörumerki fyrir allt svæðið.  Ekki ólíkt því sem verið er að reyna 
að þróa á suðausturlandi.  
   
Lokaorð 
Þátttaka í alþjóðlegum verkefnum getur verið umdeilanleg.  Þannig væri hægt að 
halda fram að þetta væri eingöngu gert ferðalaganna vegna og að afraksturinn væri 
ekki mikill.  Það er hins vegar ljóst að þátttaka í þessu verkefni hefur verið til góðs og 
áhrifanna á eftir að gæta lengi.  Það sem hefur áunnist er ekki síst aukin vitund um 
rekstur og stjórnun þjóðgarða á dreifbýlum svæðum á norðurslóðum, aukin tengsl við 
Skaftárhrepp og aukin þekking á uppbyggingu ferðaþjónustu í nágrenni þjóðgarða.  
Einnig er hafin þróun á náttúruskóla sem þjóðgarðurinn í Skaftafelli leiðir.  Það er 
hins vegar mikilvægt að þeir sem taka mestan þátt í svona verkefnum reyni að miðla 
því til annarra hvað þeir upplifa í slíkum ferðum. 
 
 

 
Lasse Lovén frá Koli þjóðgarðinum í 
Finnlandi og Rannveig Ólafsdóttir 
fyrrverandi forstöðumaður 
Háskólasetursins á Hornafirði kynna 
afurðir úr samkeppni á vegum NEST 
verkefnisins. 


